
lIl. OUTRAS DISPOSICIONS
CONSELLERIA DE MEDIO AMBIENTE, TERRITORIO E VIVENDA

EXTRACTO da Orde do 1 de decembro de 2022 pola que se establecen as
bases reguladoras das axudas para paliar os danos producidos polo lobo e se
convocan para o ano 2023 (cédigo de procedemento MT809B).

De conformidade co previsto nos artigos 17.3.b) e 20.8.a) da Lei 38/2003, do 17 de no-
vembro, xeral de subvenciéns, publicase o extracto da convocatoria cuxo texto completo se
pode consultar na Base de datos nacional de subvencions (http://www.pap.minhap.gob.es/
bdnstrans/index).

Primeiro. Entidades beneficiarias

Poderan acollerse a estas axudas as persoas fisicas ou xuridicas titulares de explo-
tacions gandeiras do tipo de gando que se especifica no anexo | e que fose afectado por
ataques de lobos dentro da Comunidade Auténoma.

Segundo. Obxecto

Esta orde ten por obxecto establecer as bases reguladoras dunha lifia de axudas a
favor das persoas fisicas ou xuridicas titulares de explotaciéns gandeiras afectadas polos
ataques do lobo as reses das suas explotaciéns, coa finalidade de compensar os danos
ocasionados no seu gando, e proceder a sta convocatoria para o ano 2023 (cédigo de
procedemento MT809B).

Terceiro. Bases reguladoras e convocatoria

Orde do 1 de decembro de 2022 pola que se establecen as bases reguladoras das axu-
das para paliar os danos producidos polo lobo e se convocan para o ano 2023 (cédigo de
procedemento MT809B).

Cuarto. Contia

O importe asignado é de seiscentos corenta e seis mil douscentos vinte e catro euros
(646.224 €).

1. O importe das axudas por morte do gando figura no anexo | da convocatoria, para
cuxo calculo se tivo en conta tanto o dano emerxente como o lucro cesante.

Este importe incrementarase nun 30 % cando afecte gando pertencente a explota-
cions gandeiras dos concellos recollidos no anexo Il da convocatoria e nun 10 % no
caso daquelas explotaciéns en que se comprobase a aplicaciéon de medidas preventi-
vas fronte aos ataques do lobo (cans para a proteccion e defensa do gando, cerrumes
de malla electrificada, valados fixos electrificados e valados fixos con malla gandeira
ou cinexetica), e que fosen avaliadas como axeitadas pola comision de valoracién co-
rrespondente.

2. No caso de animais feridos, a axuda estimarase en funcién dos gastos veterinarios
producidos e acreditados (enténdese por gasto veterinario tanto a actuaciéon do persoal
profesional como o tratamento prescrito), nunha contia que, en ningun caso, podera exce-
der o limite das contias previstas no anexo | desta orde.

No caso de animais que, tras o tratamento prescrito, morran como consecuencia das
feridas producidas polo acto de depredacion, a axuda podera superar o limite das contias
previstas no anexo | da convocatoria. Nestes casos a axuda estimarase en funcién das
contias previstas no anexo | desta orde por animal, mais os gastos veterinarios producidos
e acreditados ata un maximo do 10 % das anteditas contias.

No caso de reses afectadas polo ataque do lobo que sobrevivan ao acto de depredacion
e como consecuencia del sufran un aborto, que precisara dunha certificacion veterinaria
que o acredite, a cantidade compensatoria por cada aborto correspondera a un 75 % do
valor da clase e idade mais baixa no caso de especies de gando ovino e cabrun e do 75 %
do valor da clase e idade mais baixa no caso do resto das especies de gando, segundo as
contias previstas no anexo | desta orde. No caso de parto multiple, compensarase por cada
un dos animais abortados.

3. Os gastos de eutanasia producidos e acreditados seran compensables. O importe
maximo da compensacion dos gastos de eutanasia por animal establécese en 75 €. No
caso de que os gastos excedan este importe, a persoa beneficiaria tera dereito a axuda
maxima, € dicir, 75 €.

Quinto. Prazo de presentacion de solicitudes

a) Para os danos comunicados entre o 1 de outubro de 2022 e a entrada en vigor desta

orde, o prazo de presentacion sera dun mes contado a partir da entrada en vigor desta orde.

E requisito imprescindible que se comunicase previamente o ataque do xeito e no prazo
previsto na Orde do 20 de decembro de 2021 pola que se establecen as bases reguladoras
das axudas para paliar os danos producidos polo lobo e se convocan para o0 ano 2022.

b) Para os danos ocasionados a partir da entrada en vigor desta orde, o prazo de pre-
sentacion sera dun (1) mes contado desde o dia seguinte ao da comunicacion do dano.

Se o ultimo dia do prazo é inhabil, entenderase prorrogado ao primeiro dia habil seguinte.

Santiago de Compostela, 1 de decembro de 2022

Angeles Vazquez Mejuto
Conselleira de Medio Ambiente, Territorio e Vivenda

